
						維基文庫，自由的圖書館

					

					


					
					
					此页尚未校对




〈議參軍。遷中書郎。奉敕製開善寺。寳誌大師碑。文詞甚麗逸。又敕撰中書表奏三十卷。及所上賦頌都爲一集。俄兼寧逺湘東王。長史行府國郡事。〉

〈除太子家令復掌管記。普通元年。以母憂去職。筠有孝性。毁瘠過禮。服闋後疾廢久之。六年除尚書吏部郎。遷太子中庻子。領羽林監。又改領步兵。〉

〈中大通二年。遷司徒左。長史。三年昭明太子薨。敕爲哀策文復見嗟賞。尋出爲貞威將軍。臨海太守。在郡被訟。不調累年。大同初。起爲雲麾豫章王〉

〈長史。遷秘書監。五年除太府卿。明年遷度支尚書。中大同元年出爲明威將軍。永嘉太守。以疾固辭。徙爲光祿大夫。俄遷雲旗將軍司徒左長史太〉

〈清二年。𡘓景寇逼。筠時不入城。明年太宗即位。爲太子詹事。筠舊宅先爲賊所焚。乃寓居國子祭酒蕭子雲宅。夜忽有盗攻之。驚懼墜井卒。時年六〉

〈十九。家人十餘人同遇害。筠狀貌寢小。長不滿六尺。性弘厚。不以藝能高人。而少擅才名。與劉孝綽見重當世。其自序曰。余。少。好書。老而彌篤。雖遇〉

〈見瞥觀。皆即䟽記。後重。省覧。歡興彌深。習與性成。不覺筆倦。自年十三四。齊建武二年乙亥。至梁大同六年四十載矣。㓜年讀五經。皆七八十遍。愛〉

〈左氏春秋。吟諷常爲口實。廣略去取凡三過。立抄餘經。及周官儀禮國語爾雅山海經本草。並再抄子史諸集皆一遍。未嘗倩人假手。並躬自抄録。〉

〈大小百餘卷。不足傳之好事。蓋以備遺忘而已。又與諸兒書論家世集云。史傳稱安平崔氏。及汝南應氏。並累世有文才。所以范蔚宗世擅雕龍然〉

〈不過父子兩三世耳。非有七葉之中。名德重光。爵位相繼人人有集如吾門世者也沈少傅約語人云。吾少好百家之言。身爲四代之史自開闢已〉

〈來未有爵位蟬聮。文才相繼。如王氏之盛者也。汝等仰觀堂構。思各努力筠自撰其文章以一官爲一集自洗馬中書中庻子吏部佐臨海太府各〉

〈十卷尚書三十卷。凡一百卷行於世南史列傳云子祥仕陳位黄門侍郎。覧見王僧孺傳後。〉

王彬〈南史列傳彬。字思文。好文章習篆隷與筠齊名時人爲之語曰三眞六草。爲天下寳齊武帝起舊宫彬獻賦文辭典麗。尚齊高〉

〈帝女臨海長公主拜駙馬都尉仕齊歴太子中庻子徙永嘉太守卜室於積縠山有終老之志梁天監中歴吏部尚書秘書監卒謚惠彬立身清白〉

〈推賢接士。有士君子風。彬弟寂。〉


王寂〈南史列傳寂字子玄性迅動好文章讀范滂傳未嘗不嘆悒王融敗後賓客多歸之齊建武初欲獻中興頌兄志謂曰。汝膏梁〉

